
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԲՆԱՊԱՀՊԱՆՈՒԹՅԱՆ ՆԱԽԱՐԱՐ 
ՊԱՐՈՆ ԱՐԱՄԱՅԻՍ ԳՐԻԳՈՐՅԱՆԻՆ
Հարգելի պարոն Գրիգորյան
Ի կատարումն 21.01.2016թ. մշտապես գործող տարածքային զարգացման և բնապահպանական նախարարական կոմիտեի նիստի N24.10/[349401]-16 արձանագրության 3-րդ կետի 1-ին ենթակետի հանձնարարականի` «Հայաստանի Հանրապետության կառավարության 2013 թվականի նոյեմբերի 14-ի նիստի N 47 արձանագրության 11-րդ կետով հավանության արժանացած որոշման մեջ փոփոխություններ կատարելու մասին» ՀՀ կառավարության արձանագրային որոշման նախագծի (այսուհետ` Նախագիծ) վերաբերյալ հայտնում ենք հետևյալը.
Նախագծով առաջարկվում է փոփոխություն կատարել ՀՀ կառավարության 2013 թվականի նոյեմբերի 14-ի նիստի N 47 արձանագրության 11-րդ կետով հավանության արժանացած որոշման հավելվածի (այսուհետ` Հավելված) 3-րդ կետով նախատեսված ««Կանաչ տնտեսության ներդրման սկզբունքների հայեցակարգին հավանություն տալու մասին» ՀՀ կառավարության արձանագրային որոշման նախագծի ՀՀ կառավարության ներկայացում» միջոցառման ժամկետում` այն 2015 թվականի 4-րդ եռամսյակի փոխարեն սահմանելով 2017 թվականի 2-րդ եռամսյակ: Հիշյալ միջոցառման արդյունքն է «Հստակեցնել «Կանաչ» տնտեսության սկզբունքների ներդրման ապահովմանը նպատակաուղղված խնդիրները, դրանց լուծման (այդ թվում` «կանաչ» նորամուծությունների ներդրման խրախուսման համապատասխան տնտեսաիրավական) մեխանիզմները»:
Այդ կապակցությամբ հայտնում ենք, որ Հավելվածի 4-րդ կետով նախատեսված միջոցառման արդյունքն է «Հստակեցնել «Կանաչ» ներդրումներ ապահովող համապատասխան նպատակային և նորարարական ֆինանսական մեխանիզմները», որն ըստ էության պետք է իրականացվեր Հավելվածի 3-րդ կետով նախատեսված միջոցառման իրականացումից հետո: Մինչդեռ Հավելվածի 4-րդ կետով նախատեսված միջոցառման կատարման ժամկետը մնում է անփոփոխ (2016 թվականի 4-րդ եռամսյակ):
Ելնելով վերոգրյալից առաջարկում ենք քննարկել նաև Հավելվածի 4-րդ կետով նախատեսված միջոցառման կատարման ժամկետի փոփոխության հարցը:

Հարգանքով`                                                                         ԳԱԳԻԿ ԽԱՉԱՏՐՅԱՆ
Կատարող`   Վահե Ասրյան (011) 800238 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

